MINUTI  

KAMRA TAD-DEPUTATI

IL-ĦDAX-IL PARLAMENT

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 16

It-Tlieta, 6 ta' Marzu, 2012.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fit-8:01 p.m. 

MINUTI

Il-Minuti tal-Laqgħa Nru. 15 li saret fid-9 ta’ Jannar, 2012, kienu konfermati.

PREŻENTI

L-Onor. Chris Agius; l-Onor. Charles Mangion; l-Onor. Philip Mifsud; l-Onor. Jesmond Mugliett; l-Onor. Tonio Fenech (Ministru tal-Finanzi, Ekonomija u l-Investiment) (Membru nominat mill-Prim Ministru); l-Onor. Gavin Gulia (Membru  nominat mill-Kap tal-Oppożizzjoni għar-riżoluzzjoni ta’ Selmun Palace) u l-Onor. Michael Farrugia (Membru nominat mill-Kap tal-Oppożizzjoni għar-riżoluzzjoni ta’ GO plc) kienu preżenti. 

RIŻOLUZZJONI DWAR TRASFERIMENT TA’ PROPRJETÀ (Selmun Palace)
Il-Ministru Tonio Fenech, ressaq din ir-riżoluzzjoni: 

“Billi permezz tal-kuntratt tas-16 ta’ Settembru, 1976 l-Att tan-Nutar Dr. Anthony Borg Barthet, l-art tas-Selmun fil-limiti tal-Mellieħa ġiet mibjugħa, il-kumpanija Selmun Palace Hotel Co. Ltd. għall-użu esklussiv ta’ lukanda;  

U billi l-kumpanija Selmun Palace Hotel Co. Ltd. talbet sabiex il-kondizzjonijiet jiġu emendati jew imneħħija minħabba li llum m’għadux hemm bżonn li l-gvern ikollu aktar interess f’din il-kumpanija;

U billi l-kumpanija tkun aktar faċli għaliha li titrasferixxi din il-proprjetà lill-privat jekk dawn il-kondizzjonijiet jiġu emendati jew imneħħija;

U  billi  l-Gvern tar-Repubblika ta’ Malta lest li jaċċetta jimmodifika l-kuntratt fis-sens li dawn il-kondizzjonijiet jitneħħew;

U billi skont il-paragrafu (ċ) tal-artikolu 2 ta’ Kap. 268, Att dwar it-Trasferiment tal-Artijiet tal-Gvern, kull bidla ta’ kull kondizzjoni nkluż fit-trasferiment ta’ xi art fissa jew trasferiment jew l-għoti ta’ xi art bi kwalunkwe titolu jkun li jkun;

U billi għalhekk il-bidla tal-kondizzjoni tista’ issir biss skont paragrafu (d) ta’ artikolu 3 tal-Kap. 268 tal-Att dwar it-Trasferiment tal-Artijiet tal-Gvern, għalhekk hawn din il-bidla f’dawn il-kondizzjonijiet imsemmija tiġi miqbula skont l-abbozz ta’ ftehim li jinsab imqiegħed fuq il-Mejda tal-Kamra.”.

L-Onor. Tonio Fenech imbagħad għadda sabiex jagħmel spjegazzjoni qasira dwar din ir-riżoluzzjoni.

Wara li saret diskussjoni dwar din ir-riżoluzzjoni fejn ġew magħmula domandi u ngħataw ir-risposti, iċ-Chairman għadda biex poġġa l-mistoqsija.  Ir-riżoluzzjoni għaddiet però mhux b’mod unanimu u għalhekk kellha tiġi riferita lill-Kamra għad-diskussjoni.

RIŻOLUZZJONI DWAR TRASFERIMENT TA’ PROPRJETÀ (GO p.l.c.)

Il-Ministru Tonio Fenech, ressaq din ir-riżoluzzjoni: 

“Billi permezz ta’ share purchase agreement bejn il-Gvern ta’ Malta u EIT li ġġib id-data tas-17-il ġurnata ta’ Mejju, 2006 numru ta’ telephone exchanges jiġu imparta ma’ art fil-Qawra magħrufa bħala Għalqa ta’ Deguara;

U billi skont il-paragrafu (d) tal-imsemmi artikolu 3(1) tal-Att dwar it-Trasferimenti tal-Artijiet tal-Gvern, Kap. 268, ebda tpartit ta’ art tal-gvern, jekk mhux ma’ art li ġiet meħuda għal skopijiet pubbliċi, ma jista’ isir mingħajr l-approvazzjoni tal-Kamra tad-Deputati jew skont il-paragrafi a, b, ċ, e u f tas-subartikolu (1) tal-artikolu 3 tal-Att dwar it-Trasferiment tal-Artijiet tal-Gvern, Kap. 268; 

U billi huwa maħsub fil-paragrafu (d) tas-subartikolu(1) tal-artikolu 3 tal-Att dwar it-Trasferiment tal-Artijiet tal-Gvern, Kap. 268 li l-art li tkun proprjetà tal-gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati trid tkun fis-seħħ filwaqt tat-trasferiment;

U billi huwa xieraq li t-trasferiment f’partit hawn fuq imsemmi jsir skont ir-riżoluzzjoni speċjali tal-Kumitat, Kamra tad-Deputati, għalhekk huwa b’din ir-riżultat li l-proprjetà telephone exchanges f’Birkirkara, fix-Xemxija, fiż-Żurrieq, fin-Naxxar, fiż-Żejtun, fil-Mosta, f’Ħaż-Żabbuġ, f’Tas-Sliema, fl-Imtarfa, f’San Pawl il-Baħar u f’Wied il-Għajn kif deskritti aħjar fl-abbozz tal-kuntratt li jinsab imqiegħed fuq il-Mejda tal-Kamra, jiġu mogħtija bi tpartit lill-GO Plc. mal-art fil-Qawra magħrufa bħala l-Għalqa ta’ Deguara għal skop li skont il-pattijiet u l-kondizzjonijiet tal-abbozz annessi ma’ din ir-riżoluzzjoni.”.

L-Onor. Jesmond Mugliett talab li jingħata informazzjoni mil-Land Department dwar kif għaddew għand il-GO p.l.c. iż-żewġ proprjetajiet li għandha ħdejn St. Francis Revelin u dik li għandha Sa Maison, jekk humiex għandha b’kera u jekk fl-affermattiv kemm hija l-kera.  
Id-diskussjoni ġiet aġġornata sakemm tinġab din l-informazzjoni.

Fid-8:55 p.m. il-Kumitat aġġorna.

